
ఖ‌రీఫ్‌లో రైతుల‌కు అండ‌గా నిల‌వాలి: పెంటేల బాలాజి
శతఘ్ని న్యూస్: చిల‌క‌లూరిపేట‌, ఒకప్పుడు రైతుల‌కు పండుగలా 
కొనసాగిన సాగు, ప్ర‌భుత్వం నుంచి ఎటువంటి స‌హాయ స‌హ‌కారాలు 
లేక ప్రస్తుతం ఆందోళన కలిగించేలా తయారైందని జ‌న‌సేన పార్టీ 
సెంట్రల్ ఆంధ్ర కో-క‌న్వీన‌ర్ పెంటేల బాలాజి అన్నారు. ఆదివారం 
ఆయ‌న కార్యాల‌యంలో విలేక‌ర్ల‌తో బాలాజి మాట్లాడుతూ ఖ‌రీఫ్ సీజ‌న్ 
మొద‌లవుతున్నా రైతుల‌ను సాగుకు స‌న్న‌ద్దం చేయ‌డంలో ప్ర‌భుత్వం 
విఫ‌లం చెందింద‌ని ఆరోపించారు. గడచిన ఐదేళ్లలో వ్య‌వ‌సాయ‌ రంగం 
తీవ్ర నిర్లక్ష్యానికి గురైందన్నారు. ఐదేళ్లలో రాయితీ పథకాల అడ్రస్సే 
గల్లంతైందని మండిప‌డ్డారు. సబ్సిడీపై సాగు యంత్రాలను అందజేసే 
విధానాన్ని ప్రభుత్వం విస్మరించిందని, పంటలకు గిట్టుబాటు ధర 

చెల్లించలేదని, చిరుధాన్యాలకు ప్రోత్సాహం లేదని, విత్తనాలు, ఎరువుల పంపిణీ అంతంత మాత్రంగానే 
కొన‌సాగింద‌ని విమ‌ర్శించారు.  రైతు భరోసా పేరుతో ఏడాదికి రూ.7,500/- అందించి రైతుకు ఎంతో 
చేస్తున్నట్లు ప్రచారం చేసుకుందని వెల్ల‌డించారు. రైతు బాగుంటే మిగతా అన్ని రంగాలూ బాగుంటాయని, 
గత ఐదేళ్లలో వ్యవసాయ రంగం నిర్లక్ష్యానికి గురైందని,  వైసీపీ ప్రభుత్వం సాగును ఉద్ధరించే చర్యలు 
తీసుకోలేదని వెల్ల‌డించారు. ఖ‌రీఫ్ సీజ‌న్ మొద‌లుకానున్న నేప‌థ్యంలో వ్య‌వ‌సాయంపై ఎన్నో ఆశ‌ల‌తో 
సాగుకు సిద్ద‌మౌతున్న రైతుల‌కు ప్ర‌భుత్వం అండ‌గా నిల‌వాల్సి ఉంద‌న్నారు. అతివృష్ఠి, అనావృష్ఠితో రైతులు 
తీవ్రంగా నష్టపోయారని, వారిని ఆదుకోవాటానికి రైతుల అవ‌స‌రాలు గుర్తించి వారికి అండ‌గా నిల‌వాల‌ని 
సూచించారు. సాగునీటి వనరులు అందుబాటులో లేని రైతులకు బోరు బావుల డ్రిల్లింగ్‌ను రాయితీపై 
అందించాలన్నారు. ఈ ఐదేళ్లలో వైసీపీ ప్రభుత్వం రైతులను ఊరించి వైఎస్‌ఆర్‌ జలకళగా పేరుమార్చి 
అమలు విస్మరించిందని ఆరోపించారు. ప్రభుత్వాలు స్ర్పేయర్ల నుంచి ట్రాక్టర్ల వరకు వ్యక్తిగత రాయితీలు 
కల్పించి అందించేవని, వైసీపీ ప్రభుత్వం ఈ పథకానికి మంగళం పాడేసింద‌న్నారు. దీంతో రైతులు 
పూర్తిస్థాయి మొత్తాన్ని చెల్లించి స్ర్పేయర్లు, కిరోసిన్‌ ఇంజిన్లు, రొటావేటర్లు, వరి చేను నూర్పిడి యంత్రాలు, 
ట్రాక్టర్లు కొనుక్కునే ప‌రిస్థితి నెల‌కొంద‌న్నారు. వ్యవసాయ పనులు చేసుకోవడానికి పూర్తి సబ్సిడీతో యంత్ర 
పరికరాలు అందించాలని బాలాజి డిమాండ్ చేశారు. వైసీపీ ప్రభుత్వ నిర్లక్ష్యంతో రైతులకు  ఐదేళ్లుగా  
సాగునీటి ఇబ్బందులు తప్పలేద‌ని, ఐదేళ్లలో ప్రాజెక్టుల ఊసు లేదన్నారు.  కనీసం కాలువల మరమ్మతులు 
కూడా చేపట్టలేదని ఆరోపించారు. దీంతో ఎక్కడికక్కడ పూడికలు పేరుకుపోయి. సాగునీటి ఇబ్బందులు 
ఎదురవుతున్నాయని వెల్ల‌డించారు. జ‌ల‌యాశాల్లో నీరు ఉన్నా వ‌ర్షాలు కుర‌వ‌క ఇబ్బందులు ప‌డుతున్న 
స‌మ‌యంలోనూ సాగునీరు అందించ‌లేక‌పోయార‌ని గుర్తు చేశారు. ప్రకృతి విపత్తు అయినా, అధికారుల 
అనాలోచిత నిర్ణయాలైనా చిట్టచివరకు రైతులే నట్టేట మునిగార‌ని తెలిపారు. వందలాది ఎకరాలు 
సాగునీరు అందక చివరి దశలో ఎండిపోయిన విష‌యం రైతులు మరిచిపోలేద‌న్నారు. ఇక‌నైన అధికారులు 
స‌మ‌న్వ‌యంతో వ్య‌వ‌హ‌రించి రైతుల‌కు సాగుకు అవ‌స‌ర‌మైన అన్ని వ‌స‌తులు క‌ల్పించాల‌ని బాలాజి 
డిమాండ్ చేశారు.

దొనకొండలో జనసైనికుడి అక్రమ అరెస్ట్ 
- వెంటనే స్పందించిన గరికపాటి

శతఘ్ని న్యూస్: దర్శి 
నియోజకవర్గం, దొనకొండ 
మండలం, సిద్దాయపాలెంకు 
చెందిన సాగర్ అనే 
జనసైనికుడు పార్టీ జెండాను 
కట్టే క్రమంలో పోలీసులు 
అదుపులోకి తీసుకోవడం 
జరగ్గా, ఈ విషయం తెలిసిన 
దర్శి జనసేన ఇంచార్జి 
గరికపటి వెంకట్ దొనకొండ 
మండలం సమన్వయ కమిటీ 

సభ్యులతో మాట్లాడి, పోలీస్ స్టేషన్ కి పంపించి ఎస్సైతో మాట్లాడి 
జనసైనికుడిని విడుదల చేయించడం జరిగింది. ఈ సందర్భంగా 
కార్యకర్తలకు ఎల్లప్పుడూ అండగా ఉంటానని గరికపాటి తెలిపారు.

రాయలసీమ బలిజ మహా సంఘం 
ఆధ్వర్యంలో విద్యార్థులకు సన్మానం

శతఘ్ని న్యూస్: అనంతపురం, రాయలసీమ బలిజ మహా సంఘం 
ఆధ్వర్యంలో సంఘం అధ్యక్షులు శంకరయ్య అధ్యక్షతన 10వ తరగతిలో 
ప్రతిభ కనబరిచిన విద్యార్థులను ఘనంగా సన్మానించి ప్రోత్సాహకాలు 
అందించడం జరిగింది. ఈ కార్యక్రమంలో రాయలసీమ బలిజ మహా 
సంఘం కార్యవర్గ సభ్యులు మరియు బలిజ ప్రముఖులతో పాటు 
ముఖ్య అతిథులుగా అనంతపురం జిల్లా జనసేన ఉపాధ్యక్షులు లాయర్ 
కుంటిమద్ది జయరాం రెడ్డి పాల్గొనడం జరిగింది.

ఉమ్మడి శ్రీకాకుళం జిల్లా నూతన కార్యవర్గ సమావేశం
శతఘ్ని న్యూస్: ఉమ్మడి శ్రీకాకుళం జిల్లా, ఆదివారం స్థానిక 
నాగావళి హోటల్లో జనసేన ఉమ్మడి శ్రీకాకుళం జిల్లా నూతన 
కార్యవర్గ సమావేశం నిర్వహించడం జరిగింది. ఏప్రిల్ 10 
న జనసేన ఉమ్మడి శ్రీకాకుళం జిల్లా నూతన కార్యవర్గాన్ని 
జనసేన పార్టీ అధ్యక్షులు కొణిదెల పవన్ కళ్యాణ్ విడుదల 
చేశారు. ఈ నేపథ్యంలో ఆదివారం జనసేన ఉమ్మడి శ్రీకాకుళం 
జిల్లా అధ్యక్షులు పిసిని చంద్రమోహన్ నూతనంగా ఎన్నికైన 
జిల్లా కార్యవర్గంలో ఉన్న 39 మందితో  జనసేన పార్టీ 
క్షేత్రస్థాయిలో బలోపేతం చేస్తానని, జనసేన పార్టీ అధ్యక్షులు 
కొణిదెల పవన్ కళ్యాణ్ ఆశయాలు, లక్ష్యాల  సాధన కోశం 
పార్టీ పిలుపునందుకొని  క్రమశిక్షణతో, నిష్టతో, త్రికర్ణశుద్దితో 

పని చెయ్యాలని ప్రతీ ఒక్కరితో ప్రతిజ్ఞ చేపించారు, అనంతరం జిల్లా అధ్యక్షులు చంద్రమోహన్ మాట్లాడుతూ జనసేన పార్టీ అధ్యక్షులు పవన్ కళ్యాణ్  ప్రజలకు మంచి పరిపాలన 
అందించాలని, తాడిత, పీడీత, అణగారిన వర్గాల ప్రజల జీవన  విధానంలో మెరుగైన మార్పులు తీసుకువచ్చి భరోసానివ్వాలని మంచి సంకల్పంతో జిల్లాల్లో, రాష్ట్రంలో  జనసేన-టిడిపి-
బిజేపి కూటమి అభ్యర్ధుల విజయం కోశం పనిచేయాలని అదేశాలను  తుచాతప్పకుండా పనిచేసిన జనసైనికులకు, వీరమహిళలకు పేరు పేరునా కృతజ్ఞతలు తెలియజేశారు. ఉమ్మడి 
శ్రీకాకుళం జిల్లా కార్యవర్గంలో జిల్లా అధ్యక్షులు పిసిని చంద్రమోహన్ తోపాటు జిల్లా ఉపాధ్యక్షులుగా ముగ్గురు గర్బాన సత్తిబాబు, పాత్రుని పాపారావు, భూపతి అర్జున్ కుమార్, జిల్లా 
ప్రధానకార్యదర్శులుగా ఆరుగురు సంతోష్ పండా, దానేటి శ్రీధర్, కూరాకుల యాదవ్, కోల్ల  జైరామ్, యూపి రాజు, లోల్ల రాజేష్, జిల్లా కార్యదర్శిలుగా 15 మంది సలాన షణ్ముఖరావు, 
బొంతు విజయయకృష్ణ, మజ్జి భాష్కరరావు, మెట్ట అవినాష్,  బబ్బాది పకీర్ నాయుడు, వడ్డాది శ్రీనివాసరావు, కొండా ఉదయ్ శంకర్, తాలాబత్తుల పైడిరాజు, అంపోలు హరీష్ కుమార్ 
శ్రీకాంత్, కర్రి మన్మధరావు, బమ్మిడి ఉపేంద్ర సాయి సిద్ధు, దన్నాన ఈశ్వరరావు, సవర రామ్మూర్తి, పల్లి కోటేశ్వరరావు, జిల్లా సంయుక్త కార్యదర్శులుగా 15 మంది వారధి వరలక్ష్మి, 
కీర్తి సుశీల, కొంచాడ చిన్నమనాయుడు, మహ్మద్ రఫీ, చిట్టి భాస్కర్, దిలీప్ కుమార్ పానీగ్రహీ, వజ్రగడ రవికుమార్ (జనసేన జానీ), లావేటి సురేష్, అనపాన జనార్దన్ రెడ్డి, కొండ్రా 
వరప్రసాద్, గొట్ట హరిప్రసాద్, సైలాడ జగదీశ్వరరావు, వెలుగొండ గురుప్రసాద్, దాసరి బలరాం, ఇసాయి వెంకటేష్ లు జనసేన ఉమ్మడి శ్రీకాకుళం జిల్లా నూతన కార్యవర్గ బాధ్యతలు 
చేపట్టి ప్రతిజ్ఞ చేశారు. ఈ కార్యక్రమంలో   జనసేనపార్టీ ప్రచారకమిటీ రాష్ట్ర సంయుక్త కార్యదర్శి పొగిరి సురేష్ బాబు తదితరులు హాజరవడం జరిగింది.

గెటప్ శ్రీనుకి అభినందనలు తెలిపిన 
శివదత్ బోడపాటి

శతఘ్ని న్యూస్: రాజమండ్రి విమానాశ్రయంలో బొడ్డిపల్లి (గెటప్)శ్రీనుని 
జనసేన పార్టీ రాష్ట్ర కార్యదర్శి శివదత్ బోడపాటి మర్యాదపూర్వకంగా 
కలిసి జనసేన పార్టీ కోసం ఆయన హృదయపూర్వక మద్దతు మరియు 
కృషికి అభినందనలు తెలియజేయడం జరిగింది. అదేవిధంగా గెటప్ శ్రీను 
కొత్త సినిమా రాజు యాదవ్ గ్రాండ్ సక్సెస్ అయినందుకు అభినందనలు 
తెలియజేసారు.

31 నుంచి హనుమజ్జయంతి వేడుకలు
శతఘ్ని న్యూస్:  గుంటూరు,, స్థానిక శ్రీనివాసరావుతోటలో వేంచేసియున్న శ్రీవీరాంజనేయ 
స్వామి దేవస్థాన 50 వ వార్షిక బ్రహ్మోత్సవాలు, హనుమజ్జయంతి వేడుకలు ఈ నెల 31 
నుంచి జూన్ 5 వ తారీఖు వరకు నిర్వహిస్తున్నట్లు ఆలయ కమిటీ అధ్యక్ష, కార్యదక్ష్యులు 
సుబ్రహ్మణ్యం, తోట వెంకటేశ్వర్లు తెలిపారం. ఈ మేరకు ఆదివారం దేవస్థానంలో ఏర్పాటు 
చేసిన విలేకరుల సమావేశంలో వారు మాట్లాడారు. ఈ సందర్భంగా ఆలయ కమిటీ గౌరవ 
అధ్యక్షుడు పుప్పాల నాగయ్య, నారదాసు కోటేశ్వరరావు, కేశవదాసు, శానం కనకలక్ష్మీలు 
హనుమజ్జయంతి గోడప్రతులను విడుదల చేశారు. ఆలయ కమిటీ అధ్యక్షుడు సుబ్రహ్మణ్యం 
మాట్లాడుతూ ఉత్సవాల్లో భాగంగా 31న ఉదయం అంకురార్పణ, గణపతి పూజ, 
పంచామృతాభిషేకం, విష్వక్సేనపూజ, జూన్ ఒకటిన శ్రీ సువర్చల సమేత శ్రీ వీరాంజనేయ 

స్వామి కళ్యాణ మహోత్సవం, సహస్ర నామావళితో ఆకు పూజ, 2న పంచసూక్త సహిత మన్యు సూక్త హవనము, 3న లక్ష పుష్పార్చన, నగర పురవీధుల్లో రధోత్సవం, 4న స్వామివారికి 
ప్రత్యేక సింధూర పూజ, 5న ఆకుపూజ,  వేలాదిమంది భక్తులకు అన్నప్రసాద వితరణ జరుగుతుందని తెలిపారు. అత్యంత వైభవోపేతంగా జరగనున్న ఈ ఉత్సవాల్లో భక్తులు పెద్దఎత్తున 
పాల్గొని స్వామి వారి ఆశీస్సులు పొందాలని ఆలయ కమిటీ సభ్యులు అమరావతి సుబ్బారావు, పత్తి ఏడుకొండలు, జిడుగు బలరామ స్వామి,  రాసంశెట్టి బుజ్జి, సిద్ధాంతి శంకరరావు, 
పోతినేని నరసింహారావు, గంటా కోటేశ్వరరావు, జక్కా శివన్నారాయణ, ఆళ్ళ హరి, పాలకాయల శివలు తెలిపారు.

నూతన హాస్పిటల్ ప్రారంభోత్సవంలో 
పాల్గొన్న యల్లటూరు శ్రీనివాస రాజు

శతఘ్ని న్యూస్: హైదరాబాద్ కొండాపూర్ లో డాక్టర్ వి.పోసిన ప్రియాంక, డాక్టర్ 
జె.కౌసిక్ రావ్ ల ఆద్వర్యంలో మై డాక్టర్ పాలీ క్లీనిక్ సూపర్ స్పెషాలిటీ హాస్పిటల్ 
ప్రారంభోత్సవమునకు సీనియర్ విలేకరి వి.ఎ.నారాయణ ఆహ్వానం మేరకు జనసేన పార్టీ 
రాజంపేట పార్లమెంటు ఎన్నికల సమన్వయకర్త యల్లటూరు శ్రీనివాస రాజు మరియు 
శేరిలింగంపల్లి ఎం.ఎల్.ఎ ఆరెకపూడి గాంధీలు ముఖ్య అతిధులుగా పాల్గొని రిబ్బన్ 
కటింగ్ చేసి నూతన హాస్పిటల్ ప్రారంభించారు. నూతన హాస్పిటల్ దినదినాభివృద్ధి 
చెందాలని ప్రజలకెంతో సేవ చేయాలని ఆశాభావం వ్యక్తం చేసి డాక్టర్లను యల్లటూరు 
శ్రీనివాస రాజు ఆశీర్వదించడం జరిగింది.

సోమ‌వారం నుండి పాలిటెక్నిక్ క‌ళాశాల‌లో 
ప్ర‌వేశానికి కౌన్సెలింగ్‌..

శతఘ్ని న్యూస్: నెల 24   నుంచి జూన్‌ 2 వరకు appolycet.nic.in వెబ్‌సైట్‌లో 
ఓసీ, బీసీ విద్యార్థులు రూ.700, ఎస్సీ, ఎస్టీ విద్యార్థులు రూ.250 రుసుం చెల్లించి 
రసీదును పొందాలన్నారు

@ ఆప్షన్ల ఎంపిక..
జూన్‌ 5 నుంచి ఆప్షన్లు మార్చుకోవడానికి అవకాశం ఉంటుంది. కళాశాలలో సీట్ల 
కేటాయింపు జూన్‌ 7న జరుగుతుంది. విద్యార్థులు అన్ని ఒరిజినల్‌ సర్టిఫికెట్లతో 
పాటు రెండు సెట్ల జిరాక్స్‌ కాపీలు తీసుకు రావాలి.

@ విద్యార్థులు తీసుకువాల్సిన పత్రాలు..
1 కౌన్సెలింగ్‌ ఫీజు (ప్రాసెసింగ్‌ ఫీజు) రసీదు
2 ఏపీ పాలీసెట్‌ హాల్‌టికెట్‌
3 పాలీసెట్‌ ర్యాంక్‌ కార్డు
4. 10వ తరగతి మార్కుల జాబితా (ఒరిజినల్‌ లేదా నెట్‌ కాపీ)
5. 4వ తరగతి నుంచి 10వ తరగతి వరకు స్టడీ సర్టిఫికెట్లు
6.ఓసీ కేటగిరీ వారికి ఈడబ్ల్యూఎస్‌ సర్టిఫికెట్‌ 2024–25 ఏడాదికి సంబంధించి..
7.ఇన్‌కం సర్టిఫికెట్‌ (01.01.2021 నుంచి)
8. కులం సర్టిఫికెట్‌
9. ట్రాన్స్‌ఫర్‌ సర్టిఫికెట్‌ (టీసీ)

 ది పేరెంట్స్ అసోసియేషన్ ఆఫ్ ఆంధ్ర ప్రదేశ్    (రిజిస్టర్ నెంబర్ 6/2022) 
    ఆంధ్ర ప్రదేశ్ కమిటీ. . 
https://chat.whatsapp.com/J33kHbdj8nkK5cokweRfHF

కాకర్ల సురేష్ గెలుపు ఖాయం: మాజీ ఉపాధ్యక్షులు 
ఎస్.కె సుభాని 

శతఘ్ని న్యూస్: ఉదయగిరి నియోజకవర్గం 
టీడీపీ-జనసేన-బీజేపీ ఉమ్మడి అభ్యర్థి కాకర్ల 
సురేష్ నెల్లూరు పార్లమెంట్ అభ్యర్థి వేమిరెడ్డి 
ప్రభాకర్ రెడ్డి ఇద్దరు ఉమ్మడి అభ్యర్థుల గెలుపు 
ఖాయం. వింజమూరు మండల జనసేన 
పార్టీ మాజీ ఉపాధ్యక్షులు ఎస్.కె సుభాని 
మాట్లాడుతూ ఉదయగిరి ప్రాంత అభివృద్ధికి 

బాటలు వేస్తూ గత రెండు సంవత్సరాలుగా నియోజకవర్గ ప్రజలకు దాహార్తిని తీరుస్తూ 
ప్రజల అవసరాలు అన్న క్యాంటీన్, విద్య, వైద్యం సదుపాయాలను ఉచితంగా సేవ చేసిన 
ఉదయగిరి నియోజకవర్గ ఉమ్మడి ఎమ్మెల్యే అభ్యర్థి కాకర్ల సురేష్  ప్రజలలో చెరగని 
ముద్ర వేసుకున్నారని ,ఆయన చేసిన సేవలను గుర్తించి ఉదయగిరి నియోజకవర్గ ప్రజలు 
తమ అమూల్యమైన ఓటును కాకర్ల సురేష్ కి వేశారని ఇది నిజమైన ప్రజా విజయం 
కాబోతుందని వింజమూరు మండలం జనసేన పార్టీ మాజీ ఉపాధ్యక్షులు ఎస్.కె సుభాని 
పేర్కొన్నారు.

